
Chè Paran ak Fanmi,  
 
Mwen kontan pou m anonse w yon nouvo resous ki enpòtan pou oumenm ak pitit ou a ki pral ede nou travay ansanm pou 
anpeche diskriminasyon, arasman, entimidasyon ak/oswa vyolans tankou cyberbullying. 
 
Nan okazyon kòmansman Mwa  nasyonal prevansyon agresyon, 1ye oktòb, Depatman Edikasyon Vil Nouyòk  New York 
City Department of Education demare ak yon nouvo bibliyotèk sou entènèt ki rele Respè pou tout moun, ki gen bonjan 
resous sou vyolans, cyberbullying, ak respè pou divèsite pou oumenm ak pitit ou.  
 
Bibliyotèk la rich ak resous tankou: 
 

 konsèy sou prevansyon ak entèvansyon pou vyolans  

 gid entènèt pou fanmi 

 enfòmasyon pou paran ak fanmi sou kòman pou yo ede pitit yo santi yo konekte ak lekòl  

 enfòmasyon sou jan pou pwoteje pitit ou kont cyberbullying 

 yon gid paran pou anpeche ak reyaji sou prejije 

 enfòmasyon sou sa pou fè si pitit ou a montre konpòtman ki vyolan 

 gid sou kòman pou rapòte pwoblèm ba lekòl pitit ou a 
 

Mwen ankouraje w dekouvri sit wèb sa a nan http://schools.nyc.gov/RulesPolicies/RespectforAll epi download yon kopi 
bwochi Respect For All la. 
 
Kolaborasyon nou avèk ou enpòtan anpil piske nou dwe travay ansanm pou asire yo rezoud pwoblèm enpòtan sa yo nan 
lekòl epi ranfòse yo lakay. Pou fè sa, mwen kontan envite w patisipe nan twazyèm semèn Paran kòm patnè Parents as 
Partners Week nou an ki fèt chak ane epi k ap kòmanse samdi sa a, 5 oktòb. Gen sèt evènman nan  senk boroughs yo ki 
pral bay opòtinite pou paran enfòme plis sou edikasyon pitit yo ak chanjman nan lekòl nou yo, tankou nouvo nòm debaz 
inivèsèl Common Core Standards(CCS). Pandan n ap konsantre sou efò pou prevansyon ak motivasyon sou vyolans nou 
an, n ap fè yon evalyasyon pwogram Bully yo aplodi a sou fòm dokimantè, madi 8 oktòb. Anplis, Jedi 10 oktòb, m ap pale 
ak paran ak fanmi yo nan yon fèt ki rele Parents as Partners Week. Tanpri enskri pou nenpòt nan evènman sa yo lè w ale 
sou paj Paran ak fanmi yo nan sit wèb nou an nan http://schools.nyc.gov/ParentsFamilies oswa lè rele nan 212-374-4118. 
  
Aprann timoun yo respekte lòt moun se responsablite nou tout. Pandan lekòl nan tout peyi a angaje timoun yo nan aktivite 
ki gen rapò ak National Bullying Prevention Month, mwen ankouraje w itilize resous ki nan bibliyotèk Respect For All 
library la epi angaje pitit ou ak fanmi w nan diskisyon ki fè sans sou vyolans ak respè lakay.  
 
Si w gen kesyon oswa enkyetid sou vyolans oswa si pitit ou a se temwen vyolans, tanpri kontakte direktè lekòl ou a, 
koòdonatè paran an oswa yon moun ki fè lyezyon pou Respect For All. Si wbezwen plis èd, tanpri voye yon imèl nan 
RespectForAll@schools.nyc.gov. Nenpòt elèv ki kwè li se viktim vyolans ta dwe rapòte ensidan an ba moun k ap fè 
lyezon pou Respect For All lekòl la oswa ba nenpòt lòt manm estaf lekòl la imedyatman. 
 
Mèsi pou sipò w ap kontinye bay nan edikasyon pitit ou. Tanpri fè sèten nou pran angajman pou asire pitit ou a aprann 
nan yon anviwònman ki sennesòf ak agreyab.  
 

Avèk senserite,  

 
Dennis M. Walcott 

